
ALDERDIEN LEGEA. Hilaren 15eko mobilizazioan izateko oztopo nagusia Batasunak izan dezakeen jarrera dela dio 

EAJk manifestazioa babestuko ote 
duen zalantza agertu du Arzalluzek 
Parte hartuko duen ala ez argitzeko eskatu dio Arnaldo Otegik, eta zergatiak azaltzeko 

Edurne Begiristain I GASTEIZ 

Alderdien Legearen kontra hila
ren 15ean Bilbon egingo den 
manifestazioan parte hartuko 
duen ala ez «argitzeko» eskatu 
zion atzo Arnaldo Otegi Batasu
neko bozeramaileak EAJri, eta 
adierazi zion parte ez hartzea 
erabakiko balu «zergatiak azal
du» beharko dituela. 

Izan ere, Xabier Arzalluz EAJ
ko EBBko presidenteak atzo 
adierazi zuen EAjrentzat mani
festazioan egoteko «oztopo» 
nagusia Batasunak mobilizazio
an izan dezakeen «jarrera» dela. 
EBBko presidentearen irudiko, 
Batasunak «bere kartelak, para
femalia, ETAren aldeko oihuak 
eta gainerakoa» erabiltzeko 
«arriskua» dago. Arzalluzen hi
tzetan, EAJk zenbait gauza 
«neurtu» behar ditu manifesta
zioan parte hartzea edo ez era
bakitzeko; besteak beste, aldez 
aurretik manifestazioa isila 
izango dela bermatuta egotea 
eta pankartaz aparte inolako 
kartelik ez egotea. Edonola ere, 
EAJk astelehenean erabakiko 
du manifestaziorajoan ala ez. 

Otegik esan zuen mobilizazio
an egotea ala ez EAjren «subira
notasunari» baino ez dagokiola, 
eta, hortaz, Batasuna «tartean ez 
sartzeko» eskatu zion. «EAJ ma
nifestazioan egotea nahi dugu, 
baina ez dezatela iruzurrik 
egin», ohartarazi zuen. Esan 
zuenez, Batasunak, EAk eta EB
IUk dagoeneko erakutsi dute 
Bilbon egoteko «konpromisoa». 

Agentziak I BILBO 

Magistraturaren Elkarte Profe
sionaleko (APM) presidente 
Maria Concepcion Marco Ca
chok «neurrigabeko tzat» jo zi
tuen Eusko Jaurlaritzako or
dezkariek Alderdi Politikoen 
Legeari eginiko kritikak. Bere 
ustez, kritika horiekin Jaurlari
tzako agintariek «mezu bat bi
daltzen diete terroristei, zer 
ekintzak egin ditzaketen esa
nez». Adierazpen horiek ezine
gona sortu dute Lakuako Go
bernuko kideen artean. 

Alderdien Legearekin egoe
ra «gogortu» daitekeela esanez 
Lakuako ordezkariek eginiko 
adierazpenak «epaileek, beldu
rrarekin ez bada ere, kezkare
kin» ikusten dituztela nabar
mendu zuen Marco Cachok. 

Otegik Euskal Herriarentzat 
«burujabetza» eskatu du 

rum Ibiltaria ekimenaren bitartez, gizarte alor 
guztiekin hitz egiteko parada izaten ari dira, eta 
«bake iraunkorra lortzeko proposamenak» truka
tzekoa. Otegiren hitzetan, Euskal Herriko gizarte
ko gehiengoak uste du «egungo markoak ez duela 
aukerarik ematen gaurko egoerari aurre egiteko»; 
hortaz, «burujabetza» eskuratzeko, esparru hori 
«gainditu» behar dela iritzi zion. 

Batasunaren Forum Ibiltaria Gasteiza heldu zen 
atzo, eta Arnaldo Otegi eta Eli Zubiaga alderdiko 
kideek bilera egin zuten unibertsitatetik kanpoko 
hezkuntzako ordezkariekin. Bilkuraren ondoko 
prentsaurrekoan, Otegik adierazi zuen gaur egun 
Euskal Herria dagoen «bidegurutze tik» ateratze
ko autodeterminazioaren aldeko «ofentsiba de
mokratikoa, orokorra eta herrikoia» egin behar 
dela. Batasuneko bozeramailearen arabera, Fo-

Bestalde, Antton Morcillok arratsaldean Gas
teizen egindako ekitaldian esan zuen Espainiako 
«erasoen aurrean» Euskal Herria Eraikitzen ekime
nak «sekula baino gaurkotasun handiagoa» duela. 
EAjri eskatu zion autodeterminazio eskubidea
ren alde «lan serioa» egin dezala «behingoz». 

ETAren jomugak zehaztea 
egotzi dio Jaurlaritzari 
APM elkarteak 
Magistraturaren Elkarte Profe
sionaleko batzorde eragileko 
bozeramaile Jose Manuel Sua
rezekin izan zen atzo prentsau
rrekoan Marco Cacho. EAEko 
epaileei elkartasuna helarazi 
zieten. 

Azkarraga: «Kredoa 
Pilatosekin hastea bezala da» 
Joseba Azkarraga Eusko Jaur
laritzako Lan eta Justizia sail
buruak «deitoratu» egin zituen 
magistratuen elkarteko presi
dentearen hitzak. Bere ustez, 
«ez da bidezkoa» Jaurlaritzari 
leporatzea «ETAren jomugak 

diseinatzea, hori kredoa Pilato
sekin hastea bezala baita» esan 
zuen. Bere aburuz, APMren 
adierazpenak «ezjakintasuna
ren edo fede txarraren» ondo
rio izan daitezke. 

«Lege honen edukiaz guk 
egiten dugun kritikari kritika 
egitea eta herritarren askatasu
nak eta eskubideak murrizten 
dituzten lege bati buruz ezer ez 
esatea, ez da kontsekuentea 
eskubide eta askatasun horiek 
defenditu behar dituzten epai
leen irudiarekin», esan zuen. 

EB-IUko legebiltzarkide An
tton Karreraren iritziz, APMko 

presidentearen hitzak «astake
riak» dira. «Legea baztertzen 
duenari terrorismoarekin ados 
jartzen dela leporatzea, inplizi
tuki bada ere, onartu ezin dai
tekeen ankerkeria da eta ez da
tor bat Justizia Administrazio
ak izan behar duen 
independentziarekin», esan 
zuen Karrerak. 

Bestalde, Antton Morcillo 
Batasuneko legebiltzarkideak 
adierazi zuenez, «une honetan 
pentsamendu bakarretik at da
goen oro, eraso espainiarraren 
jomuga da». Zera galdetu zion 
EAJri: «Noiz erantzungo dio
zue ekintzekin eraso hauei?». 
Morcilloren ustez, «euskaldun 
ororen kontrako eraso oroko
rra da, ez bakarrik Batasunaren 
kontrakoa. Horretaz ohartzeko 
garaia du EAJk». 

Alderdien Legea 
«ideien aurkakoa 
eta kaltegarria» 
dela salatu du 
EGlk 

H. Unzueta I BILBO 

EGlk Batasuna legez kan
po uzteko helburu duen 
Alderdien Legea «geldi
tzeko eta baliogabetze
ko» eskatu zuen atzo Bil
bon. EAjko gaztediko 
hainbat kide Bizkaiko Go
bernu Zibilaren aurrean 
elkarretaratu ziren legea 
salatu eta euskal gizartera 
ekarriko dituen kalte ez 
ohartarazteko. Gazteek 
«ideologien aurka espai
nolismoaren alderdirik 
gogorrena» dela salatu 
zuten. 

Eusko Gaztedik PPren 
politika kritikatu zuen «al
derdikeriez kutsatutako 
behin-behineko legeak 
onartzen dituelako, Al
derdi Sozialistaren lagun
tzarekin». EGlren irudiko, 
Legeak oinarrizko askata
sun eta eskubideak «urra
tzen» ditu. 

Alderdien Legeak «ba
bes eza eta zalantzazko 
lege egoerak sortuko» eta 
ondorioz «bidegabeke
riak» ahalbidetuko dituela 
adierazi zuen EG 1k. Ho
rrenbestez, gaztedi jeltza
learentzat, legeak biziki
detza politiko baketsu, as
kotariko eta demokra
tikoa eragotziko du. 

Aralarrek 
manifestazioan 
parte hartzeko 
deia egin du 
Erredakzioa I DONOSTIA 

Aralarrek dei egin zien 
atzo herritar guztiei hila
ren 15ean Bilbon Alderdi 
Politikoen Legearen eta 
Batasuna legez uztearen 
kontra egingo den mani
festazioan parte hartzeko. 

Ohar batean Aralarrek 
adierazi zuenez, «lege 
hori demokrazia zentzu 
gutxienekoaren kontrako 
erasoa da». Bere iritziz, 
«bertatik etorriko den Ba
tasunaren ilegalizazioak 
sufrimendua eta gatazka 
luzatzea besterik ez du 
ekarriko». «Aralar partai
de izango da astakeria po
litiko eta juridikoa eta giza 
astakeria horren aurka 
egiten diren ekimen bate
ratu guztietan», nabar
mendu zuen. 


